
Dars — mugaddas

Guruhlarning javoblari tekshirilib, to‘g‘ri javoblar
uchun rag‘bat kartochkalari beriladi.

177-mashq og‘zaki bajariladi. Berilgan matndan
ko‘chirma gapli go‘shma gaplarni topib, muallif gapi va
ko‘chirma gaplar aniglanadi.

Abdulla Qodiriy bog‘da ishlayotganida, bir odam
o'tib ketayotib:

— Ha, ishlayapsizmi? — deb so‘radi.

— Yo'q, dam olyapman, — deb javob beribdi yozuv-
chi.

Ma’lum vaqtdan keyin boyagi odam qaytib o‘tsa,
Qodiriy bog‘da o'ylanganicha aylanib yurgan ekan.

— Ha, dam olyapsizmi?

—Yo'q, ishlayapman, — deb javob qilibdi ijjod olamiga
sho‘ng‘igan yozuvchi.

178-mashq “Qo‘shma gapga aylantir” usulidan
foydalanib bajariladi. Mashq shartiga ko‘ra, guruhlar
sodda gaplarni qavs ichida berilgan muallif nomlaridan
foydalangan holda ko‘chirma gapli qo‘shma gaplarga
aylantiradi.

179-mashq “Davom ettir’ topshirig‘idan foydal-
anilib bajariladi. Mashq shartiga ko‘ra, har bir guruh
quyidagi matnni muallif gapi va ko‘chirma gaplardan
foydalanib davom ettiradi: Qo‘shiq — qalb mulki. U ha-
yotning qalbdagi aks sadosi...

V. Baholash va rag‘batlantirish.

Metodik tavsiya

“Qo‘shma gapga aylantir!” topshirig‘i targatmasi

Ko‘chirma gapli

Tir Sodda gaplar go‘shma gaplar

Xalgning  ishonchini
oglash har birimizning
mugaddas burchimizdir.
(Mirtemir)

Ertangi kunimiz bun-
2 |dan ham go‘zal bo'ladi.

(A.COripov)
Tabiatning  betakror
3 |go‘zalliklari yuragimga

juda yaqin. (M.Ulug‘ova)

Inson mehnati beiz

golmaydi. (E.A’zamov)

Dars so‘ngida “Bilib oldim” metodi qo‘llaniladi.
O‘quvchilar yangi mavzu bo'yicha nimalarni o‘rgangan-
liklarini xulosalaydilar.

Guruhlar to‘plagan rag‘bat kartochkalari hisoblanib,
g‘olib guruh aniglanadi, faol gatnashgan o‘quvchilar
hamda g‘olib guruh rag‘batlantiriladi. Barcha o‘quvchi-
lar darsda ishtirokiga ko‘ra baholanadi.

VI. Uyga vazifa.

180-mashq. Ko‘chirma gapli qo‘shma gapga to‘rtta
misol yozing.

Husniddin NORQULOV,
pedagogika fanlari nomzodi, dotsent

O‘SMIRLAR TARBIYASIDA OILA VA MAKTAB INTEGRATSIYASI

Tamaddunlar davrida o‘smirlarning ma’naviy-mafku-
raviy va ruhiy olamida bo‘shliq paydo bo‘iImasligi uchun
ularning galbi va ongida sog‘lom hayot tarzi, milliy va
umummilliy gadriyatlarga hurmat-ehtirom tuyg‘usini bo-
lalikdan boshlab singdirishimiz zarur. Bugungi kunda
ayrim yoshlarning oilaviy hayotga tayyor bo‘lmasdan
turmush qurayotganligi, yosh oilalarda bilim, ko‘nikma
va malakalarning yetishmasligi natijasida muammolar
yuzaga kelmoqda. Demak, tarbiyaning bosh magsadi
— yosh avlodni ma’naviy-axloqiy tarbiyalashda xalgning
boy milliy, ma’naviy-tarixiy an’analari, urf-odatlari ham-
da umumbashariy qadriyatlariga asoslangan samarali
tashkiliy, pedagogik shakl va vositalarni ishlab chigib
amalga joriy etish bo'lsa, tarbiyaning asosiy vazifasi
esa shaxsning aqliy, axloqiy, erkin fikrlovchi va jismoniy
rivojlanishi, uning gobiliyatlarini har tomonlama ochish
uchun imkoniyat yaratishdir.

O'smir galbidagi dastlabki beg‘ubor pokiza tuyg‘ular,
dunyogarash, tafakkur va hayotiy tajribalarni hamda
xarakterini belgilaydigan ma’naviy mezon va garash-
lar — yaxshilik va ezgulik, oliyjanoblik va mehr-oqibat,
or-nomus va andisha kabi insoniy tushuncha va qa-

rashlarning poydevori ham oila sharoitida shakllanadi.
Shuningdek, farzand tarbiyasida xalgimizda: “Bir bola-
ga yetti qo‘shni ota-ona” degan ibratli magol ham o‘ziga
xos. Mana shu maqgolning o‘zi ham farzand tarbiyasi, oi-
laparvarlik biz uchun nechog‘liq muhim ekanini bildiradi.

Pizouddin ibn Fazliddinning “Oila” nomli risolasida
“Bola tarbiyasi yomon niyat va qo‘pollik bilan emas,
balki sabr-toqat, matonat, mehribonlik, chidamlilik,
shafqat va sezgirlik bilan bo‘lishi kerak” [1: 224],
degan fikrlar berilgan. Farzand tarbiyasida har bir ota-
ona o‘zining barcha harakati, yurish-turishi, muomalasi
va shu kabi fazilatlarda o‘rnak bo'la olishi lozim. Chunki
farzand barcha harakat, odob-axloq, xarakter va fazi-
latlarni ota-onadan oladi, o‘zlashtiradi va taqlid qiladi.
Bu borada farzandning oila a’zolari, ota-onalar va atro-
fidagilar munosabatini ijobiy ma’noda namuna bo'lish
nugtayi nazaridan o‘rnatishlari kerak bo‘ladi. Oiladagi
ota-onaning bir-biriga nosamimiy munosabatlari, ko‘p
yolg‘on gapirish, salbiy xatti-harakatlar bola ongiga sin-
gib, uning tarbiyasida nosog‘lom muhitni shakllantiradi.

Zamonaviy jamiyatda o‘smirlarda insoniy fazilat-
lar shakllanishida oilaning vazifalariga quyidagilar
kiradi:

e-mail: til adabiyot@umail.uz

— oilada sog‘lom ijtimoiy, ma’naviy muhitni yaratish,
milliy ruh va shargona turmush tarzini mujassamlashtir-
gan holda farzandlarda ota-ona, garindosh-urug’lar, in-
sonlar va Vatanga muhabbat tuyg‘usini shakllantirish;

— o'smirlarning iqtidori, qobiliyati, qizigishi, dunyo-
garashi, tafakkuri va ehtiyojlarini inobatga olgan holda
kasb tanlashga yo‘naltirish;

— o'smirlarning bo'sh vaqtini to‘g‘ri tagsimlash
va ularning qo‘shimcha dars mashg‘ulotlari uchun
shart-sharoitlar yaratish;

— ota-onalarning o‘smirlar tarbiyasidagi o‘rni, maj-
buriyati, mas’uliyati va ular bilan o‘zaro samimiy muno-
sabatlarini mustahkamlashga ko‘maklashish.

O'zbekiston Respublikasining 2020-yil 23-sentabr-
dagi O'RQ-637-son “Ta’lim to'g'risida’gi Qonuni [2]
hamda O‘zbekiston Respublikasi Prezidentining 2020-
yil 6-noyabrdagi PF-6108-son “O‘zbekistonning yangi
taraqqiyot davrida ta’lim-tarbiya va ilm-fan sohalarini
rivojlantirish chora-tadbirlari to‘g‘risida”gi Farmoni [3]
gabul qilindi.

O‘zbekiston  Respublikasi Prezidenti Shavkat
Mirziyoyev 2022-yil 22-dekabr kuni Oliy Majlis va
O‘zbekiston xalgiga Murojaatnomasida: “Ta’lim sifatini
oshirish Yangi O‘zbekiston taraqqgiyotining yakka-yu
yagona to‘g‘ri yo‘lidir”, degan bo‘lsa, ma’ruzaning ik-
kinchi yo‘nalishida: “Najot — ta’limda, najot — tarbiya-
da, najot— bilimda. Chunki barcha ezgu maqgsadlarga
bilim va tarbiya tufayli erishiladi” [4], deb keltiriladi.
Demak, maktab ta’limining sifat bosqichiga olib chigilishi
va unda faoliyat ko‘rsatayotgan pedagog-o‘gituvchilar-
ga go'yiladigan talablarning oshirilishi barobarida ular
uchun sharoitlar ham yaxshilanishi zarur.

Oila va maktab hamkorligi quyidagi bosqichlar-
da amalga oshirilsa, magsadga muvofiq bo‘ladi:

Birinchidan, yoshlarni oilaviy hayot saboqlari bilan
qurollantirish va yosh oilalar bilan ishlash. Turmush
qurayotganlar hamda yosh ota-onalarni farzand va
uning tarbiyasi haqida bilimlar bilan qurollantirish. Bu
borada tadbirlar tashkil etish va bunga tibbiyot xodim-
lari, ibratli oilalar, oqila ayollar hamda nuroniylarni jalb
qgilish.

Ikkinchidan, o‘smirlarning qizigishi, intellektual sa-
lohiyati hamda aql-zakovatini e’tiborga olgan holda ijti-
moiylashuvini kuchaytirish, ruhan va jismonan sog‘lom
bo'lishiga e’tibor garatish, ularning xohish va istaklarini
inobatga olib kasblarga yo‘naltirish, jamoada o‘zligini to-
pishi, barcha jabhalarda — vatan, davlat, xalq, gonun, ja-
moatchilik va ota-onasi oldida javobgarligini kuchaytirish.

Uchinchidan, o‘smirlar jahon talablari darajasida
bilim va ko'nikmaga ega bo'lishlari, ta’lim olishlari, tan-
lagan kasbi bo‘yicha ishlashlari, hayotda mustaqil bo‘li-

shi hamda barcha shart-sharoitlardan unumli foydala-
nish ko‘nikmalariga ega bo'lishlari kerak.

Modomiki, maktab asosiy ta’lim va tarbiya mas-
kani rolini o‘ynar ekan, pedagog-o‘gituvchi va ota-
onalarning magsadi, vazifalari, maslagi, ularning amaliy
jarayonlari bir-birini to‘ldirishi hamda chambarchas
bog‘lig holda olib borilishi zarur. Shuningdek, mak-
tabning dolzarb masalalaridan biri ham ota-onalarga
tarbiyaviy jarayonlar, mehnat va hordiq chiqgarishlarini
ko‘ngildagidek tashkil etishlariga amaliy ko‘maklashish-
dir. Demak, maktab faoliyatida o‘gituvchining roli, uning
tarbiya jarayonida amalga oshiradigan faoliyati yetak-
chi o'rinlarni egallaydi. O‘gituvchi ota-onalar bilan ham-
korlik gilmasdan, ko‘magiga tayanmasdan o‘smirlar-
ning ma’naviy-axlogiy kamolotini ta’minlay olmaydi.
Talabchan o'gituvchi ota-onalar bilan o‘zaro hamkor-
likda o‘smir-yoshlarda mustaqil fikrlash, harakatchan-
lik, yangilikka intiluvchanlik, tashabbuskorlik hamda
ijodkorlik qobiliyatlarini o‘stirish borasida ularga kerakli
talablar qo‘yish uchun ma’naviy, huqugiy haqqi bor in-
sondir. Shuningdek, maktab ota-onalar bilan hamkorlik-
da o‘smirlarni tarbiyalashda oila va maktab kuchini bir
nuqtada tutashtiradigan yetakchi kuch bo'lishi kerak.
Maktab oila bilan ishlashda individual va jamoa qoida-
larini go‘llaydi.

Oila va maktabning tarbiyaviy hamkorligini kuchayti-
rish yuzasidan quyidagi takliflarni keltirish mumkin:

Ota-onalarning farzandlar tarbiyasidagi o‘rni, maj-
buriyati, mas’uliyati va farzandlar bilan o‘zaro muno-
sabatlarini mustahkamlashga doir uslubiy qo‘llanma va
tavsiyalarni tayyorlash, joylarga yetkazish.

Ta'lim tizimidagi yutuglar va islohotlar haqgida ota-
onalarning keng ma’lumotga ega bo'lishlarini ta’'min-
lash magsadida “Ota-onalar universiteti” faoliyatini jon-
lantirish.

Notinch va nizoli oilalarda tarbiyalanayotgan
o‘smirlarning ta’lim-tarbiyasi hamda ularga ijtimoiy
ko‘maklashishni uzluksiz amalga oshirish.

O'smirlar o'rtasida nazoratsizlik, jinoyatchilik,
huquqgbuzarlik yoki boshga sodir etilish ehtimoli bor
bo‘lgan holatlarning oldini olish bo‘yicha keng targ‘ibot
ishlarining amaliy darajasini kuchaytirish.

Xulosa ornida aytish kerakki, bola juda yoshligidan
boshlaboqg kattalar yordamida tashqgi muhit bilan turli
xil alogada bo‘ladi. Oila va maktab yoshida bu aloqalar
ta’lim-tarbiya bilan bog‘lanadi va bular rivojlanish uchun
manba sanaladi. Pedagogik jihatdan to‘g‘ri uyushtiril-
gan har ganday faoliyat shaxsning agliy va irodaviy
rivojlanishiga ta’sir etadi. Demak, bola ulg‘aya borgani
sari uning faoliyati ham shakli va mazmuni bilan hamo-
hang o‘zgarib boraverar ekan.

